
MGA DIAGNOSTIC CENTER NG CALIFORNIA 
Naglilingkod sa mga Paaralan ng California, mga 

Estudyante, at sa Kanilang mga Pamilya 
 

Kapag kailangan ninyo ng mga natatanging serbisyo para sa pagtatasa, 
ang Mga Diagnostic Center ng California ay Makakatulong 
 
Bukod-tangi sa California, ang Mga Diagnostic Center ay ang mga pangunahing 
tagapagkaloob ng mga natatanging serbisyo at tulong sa mga estudyante ng 
espesyal na edukasyon, sa kanilang mga pamilya at mga lokal na ahensiya ng 
edukasyon. Ang Mga Diagnostic Center Team ay nagtatalaga ng mga sarili sa 
pagkakaloob ng isang mahusay na serbisyo na gumagawa ng positibong 
pagkakaiba para sa mga estudyante, sa kanilang mga pamilya at mga edukador. 
 
Itinatag higit sa 50 taon na ang nakalilipas, ang Mga Diagnostic Center ay 
nagkakaloob ng mataas na uri ng mga pagtatasa sa daan-daang estudyante 
bawat taon, gayon din ng mga pagkakataon sa pagpapaunlad ng propesyon para 
sa mga pamilya at edukador sa buong estado. 
 
Ang tatlong Diagnostic Center ng California, matatagpuan sa Fremont, Fresno, at 
Los Angeles, ay maaaring makatulong sa mga lokal na ahensiya ng edukasyon 
(kung minsan ay tinatawag na mga LEA sa Ingles) sa kanilang pinakamahirap 
paglingkuran na mga estudyante ng espesyal na edukasyon na may edad na 2.9 
hanggang 22 taon. Ang mga serbisyong ito ay ipinagkakaloob nang walang singil 
sa LEA o pamilya. 
 
Ang mga pagrekomenda ay maaaring gawin ng distrito ng paaralan kapag ang 
 

• Isang estudyante ay hindi nakakagawa ng progreso, kahit na ang lahat ng 
mga lokal na tagatulong ay nagamit na. 

 

• Ang isang estudyante ay may isang masalimuot na katangian sa asal at/o 
pag-aaral, bilang karagdagan sa mga pangangailangan ng pagtatasa na 
hindi lokal na matugunan. 

 
  
PAGKAKALOOB NG KOMPREHENSIBO, MALALIM NA MGA PAGTATASA 

 
Malakas, Maraming Disiplinang Proseso 
 
Ang bawat pagtaya ay maingat na nakaplano at: 
 

• Lubos na ibinabagay sa tao 

• Pinapatnubayan ng isang set ng mga tanong para sa pagsusuri na may 
kaugnayan sa edukasyon; at 

 

• Idinisenyo upang suportahan ang lokal na distrito sa pamamagitan ng 
pagkakaloob ng mga natatanging istratehiya, pamamagitan, at mga 
mapagpipilian sa programa. 
 

• Isinasagawa ng isang pangkat ng mga eksperto 
 
 
Pagtatasa sa Iba’t ibang Tagpuan 
Ang isang estudyante ay maaaring tasahin sa paaralan, sa Center, o sa isang 
kombinasyon ng parehong kapaligiran.  
 
Mga Magulang bilang mga Kasangga 
 
Ang pakikipagtulungan sa mga magulang ay isang mahalaga, lubos na 
pinahahalagahan, at mahalagang bahagi ng proseso ng pagtatasa. Ang mga 
magulang ay gumaganap ng isang aktibong tungkulin sa proseso ng pangkat sa 
pamamagitan ng kontribusyon sa mga tanong sa pagrekomenda, paglahok sa 
mga bahagi ng pagtatasa, at malawak na mga panayam sa mga tauhan sa 
pagtatasa ng Diagnostic Center. 
 
Pagbahagi ng mga Resulta ng Pagtatasa 
 
Pagkakumpleto ng pagtatasa, ang mga tauhan ng Diagnostic Center ay 
nakikipagpulong sa mga pamilya at tauhan ng paaralan upang ibahagi ang mga 
natuklasan sa pagtatasa, kabilang ang mga praktikal na istratehiya sa pagtuturo 
at mga pamamagitan. Bilang karagdagan, ang purok (district) at mga magulang 
ay tatanggap ng isang komprehensibong nakasulat na ulat. 
 

PAG-UUGNAY NG MGA RESULTA NG PAGTATASA SA PAGTUTURO 
 
Pagsangguni at Suporta sa Pagtuturo 
 
Ang Diagnostic Center ay nag-aalay ng iba’t ibang serbisyong pagsangguni at/o 
teknikal na tulong sa mga tauhan ng paaralan upang tulungan ang mga 
estudyante na dati nang napaglingkuran ng Diagnostic Center. 

MGA KARAGDAGANG SERBISYO 
 
Mga Panrehiyong Workshop, mga Presentasyon sa Komperensiya 
 
Ang bawat Diagnostic Center ay nag-aalay ng pinakamodernong pagpapaunlad 
ng propesyon at mga programa sa pagsasanay para sa mga tauhan ng distrito at 
mga magulang. Ang mga presentasyon at workshop na ito ay pangkaraniwang 
maagang nakatakda sa pamamagitan ng mga panrehiyong workshop at mga 
panloob na serbisyo; mga presentasyon sa malalaking pang-estado at 
pambansang komperensiya ng mga propesyonal, at pag-isponsor ng malalaking 
komperensiya na panrehiyon o pambuong-estado. 
 
 

PARA SA KARAGDAGANG IMPORMASYON 
 
Ang bawat Diagnostic Center ay nag-aalay ng isang pakete ng detalyadong 
impormasyon na naglalarawan ng mga serbisyo nito. Para sa karagdagang 
impormasyon o upang talakayin ang posibilidad ng isang espesyal na 
pagrekomenda, makipag-ugnayan lamang sa Diagnostic Center sa loob ng 
inyong lugar na binibigyang serbisyo. Ang impormasyon tungkol sa matatawagan 
ay ipinagkakaloob sa sumusunod na pahina. 
 
Diagnostic Center, Northern California 
39100 Gallaudet Drive 
Fremont, CA 94538 
510-794-2500 
www.dcn-cde.ca.gov 
Ang center sa Northern California ay naglilingkod sa mga paaralan at pamilya sa 
mga sumusunod na county: Del Norte, Siskiyou, Modoc, Humboldt, Trinity, 
Shasta, Lassen, Mendocino, Tehama, Plumas, Glenn, Butte, Sierra, Lake, 
Colusa, Sutter, Yuba, Placer, Nevada, Sonoma, Napa, Sacramento, El Dorado, 
Solano, Amador, Alpine, Marin, Contra Costa, San Francisco, Alameda, San 
Mateo, Santa Clara, Santa Cruz, Monterey, at San Benito.   
 
Diagnostic Center, Central California 
1818 West Ashlan Avenue 
Fresno, CA 93705 
559-243-4047 
www.dcc-cde.ca.gov 
Ang center sa Central California ay naglilingkod sa mga paaralan at pamilya sa 
mga sumusunod na county: San Luis Obispo, hilagang Kern, Tulare, Kings, 
Fresno, Madera, Mariposa, Merced, Stanislaus, San Joaquin, Tuolumne, 
Calaveras, Amador. 

Diagnostic Center, Southern California 
4339 State University Drive 
Los Angeles, CA 90032 
213-222-8090 
www.dcs-cde.ca.gov 
Ang center sa Southern California ay naglilingkod sa mga paaralan at pamilya sa 
mga sumusunod na county: Mono, Inyo, katimugang Kern, Santa Barbara, 
Ventura, Los Angeles, San Bernardino, Orange, Riverside, San Diego, Imperial. 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
[NOTE TO LOCAL EDUCATIONAL AGENCIES (LEAS): As a form of 
assistance to LEAs, the California Department of Education (CDE) offers 
this translation free of charge. Because there can be variations in 
translation, the CDE recommends that LEAs confer with local translators to 
determine any need for additions or modifications, including the addition of 
local contact information or local data, or modifications in language to suit 
the needs of specific language groups in the local community. If you have 
comments or questions regarding the translation, please e-mail the 
Clearinghouse for Multilingual Documents (CMD) at cmd@cde.ca.gov.] 


